
	 ԷՋՄԻԱԾԻՆ	

ԷԴԳԱՐ ՀՈՎՀԱՆՆԻՍՅԱՆ
Պատմական գիտ. թեկնածու, դոցենտ

ՊԵՏՐՈՍ ԱՐՔԵՊԻՍԿՈՊՈՍ ՍԱՐԱՃՅԱՆԸ ԿԻԼԻԿԻՈ ԿԱԹՈՂԻԿՈՍԱԿԱՆ 
ԸՆԴՀԱՆՈՒՐ ՓՈԽԱՆՈՐԴ ԵՒ ՀԱՅՐԱՊԵՏ (1936—1940 ԹԹ.)

Սկիզ­բը՝ նա­խոր­դիվ

ՊԵՏ­ՐՈՍ Ա. ՍԱ­ՐԱ­ՃՅԱՆ. ­
ԿԻ­ԼԻ­ԿԻՈ ԱԹՈ­ՌԻ ՆՈՐ ԳԱ­ՀԱ­ԿԱ­ԼԸ

1939 թ. նո­յեմ­բե­րի 8-ին մա­հա­նում է Կի­լի­կիո կա­թո­ղի­կոս Սա­հակ 
Բ. Խա­պա­յա­նը (1902—1939 թթ.), որը գա­հա­կա­լեց շուրջ 37 տա­րի1: Սա
հակ Բ. կա­թո­ղի­կո­սի մահ­վա­նից հե­տո՝ 1939 թ. նո­յեմ­բե­րի 10-ին, կա
թո­ղի­կո­սա­րա­նում տե­ղի ունե­ցած եպիս­կո­պո­սա­կան եւ միա­բա­նա­կան 
ընդ­հա­նուր ժո­ղո­վը կա­թո­ղի­կո­սա­կան ընդ­հա­նուր փո­խա­նորդ Պետ­րոս 
արք. Սա­րա­ճյա­նին միա­ձայն հաս­տա­տեց որ­պես կա­թո­ղի­կո­սա­կան տե
ղա­պահ2: Սա­հակ Բ. Խա­պա­յա­նի հու­ղար­կա­վո­րու­թյու­նից հե­տո Ան­թի
լիասն սկսում է նա­խա­պատ­րաստ­վել կա­թո­ղի­կո­սա­կան ընտ­րու­թյուն­նե
րին, որը լի­նե­լու էր առա­ջի­նը Կի­լի­կիա­յից տա­րագր­վե­լուց հե­տո: Սա­կայն 
կա­թո­ղի­կո­սա­կան ընտ­րու­թյուն­նե­րը կա­յա­ցան որոշ ձգձգում­նե­րից հե­տո 
միայն: Պատ­ճա­ռը Ս. Էջ­միած­նից եկող նա­մակ­ներն էին, որով Մայր Աթո
ռը ցան­կու­թյուն էր հայտ­նում մաս­նակ­ցել նա­խա­տես­վող ընտ­րու­թյուն
նե­րին: Սա­կայն, ցա­վոք սրտի, Մայր Աթո­ռի ներ­կա­յա­ցու­ցիչն այդ­պես էլ 
չժա­մա­նեց Ան­թի­լիաս:
Փոր­ձենք ներ­կա­յաց­նել իրա­դար­ձու­թյուն­նե­րի ըն­թաց­քը եւ հար­ցը 

դի­տար­կել ոչ միայն Ս. Էջ­միա­ծին — Ան­թի­լիաս հա­րա­բե­րու­թյուն­նե­րի, այլ 
նաեւ աշ­խար­հա­քա­ղա­քա­կան զար­գա­ցում­նե­րի շա­րա­կար­գում:
Այս­պես՝ Կի­լի­կիո կա­թո­ղի­կո­սու­թյան եպիս­կո­պո­սա­կան ժո­ղովն ինը 

տար­բեր նիս­տեր է հրա­վի­րում կա­թո­ղի­կո­սա­կան ընտ­րու­թյան հար­ցը 
քննար­կե­լու հա­մար: 1939 թ. դեկ­տեմ­բե­րի 18—20-ը կա­թո­ղի­կո­սա­կան 

1  Տե՛ս «Հասկ», նոյեմբեր—դեկտեմբեր, 1939, թ. 11—12, էջ 170—176:
2  Տե՛ս «Հասկ», սեպտեմբեր—հոկտեմբեր,1939, թ. 9—10, էջ  141, նոյեմբեր—դեկտեմ

բեր,1939, թ. 11—12, էջ 170:

տե­ղա­պահ Պետ­րոս արք. Սա­րա­ճյա­նի հրա­վե­րով Ան­թի­լիա­սում գու­մար
վում է Կի­լի­կիո թե­մե­րի եպիս­կո­պո­սաց ժո­ղով3: Որոշ­վում է կազ­մել թե
մա­կան պատ­գա­մա­վո­րա­կան ժո­ղով, որը լի­նե­լու էր կա­թո­ղի­կո­սա­կան 
ընտ­րու­թյան իրա­վա­սու մար­մի­նը։ Հաս­տատ­վում է նաեւ պատ­գա­մա­վո
րա­կան ժո­ղո­վի եկե­ղե­ցա­կան եւ աշ­խար­հիկ ան­դամ­նե­րի թի­վը։ Յու­րա
քան­չյուր 5000 հո­գուց պետք է ընտր­վեր մեկ աշ­խար­հիկ պատ­գա­մա­վոր: 
Այդ շրջա­նում Սի­րիա­յում եւ Լի­բա­նա­նում մոտ 120 հա­զար հայ էր ապ
րում: Ուստի թե­մե­րի գա­վա­ռա­կան ժո­ղով­նե­րում ընտր­վե­լու էր 25 աշ
խար­հա­կան պատ­գա­մա­վոր, որոնք պետք է ունե­նա­յին սի­րիա­կան կամ 
լի­բա­նա­նյան հպա­տա­կու­թյուն, լի­նե­ին Հայ Առա­քե­լա­կան Սուրբ Եկե­ղե
ցու հե­տեւորդ, ինչ­պես նաեւ՝ «...փոր­ձա­ռու եւ ազ­գա­յին իրա­ւանց եւ օրէնք­
նե­րուն հմուտ, ինչ­պէս եւ ընդ­հա­նու­րին հա­մակ­րանքն ու վստա­հու­թիւ­նը վա­
յե­լող եւ 30 տա­րե­կա­նը լրաց­նող ազ­գա­յին­նե­րէ...»4: Ըստ թե­մե­րին եպիս­կո
պո­սա­կան ժո­ղո­վի ուղար­կած «Ընտ­րա­կան հրա­հան­գի» 5-րդ կե­տի՝ պատ
գա­մա­վոր­նե­րի ընտ­րու­թյու­նը պետք է կա­տար­վեր «...ազ­գա­յին Սահ­մա
նադ­րու­թեան ընտ­րա­կան հրա­հանգ­նե­րուն հա­մա­ձայն»: Եկե­ղե­ցա­կան 15 
պատ­գա­մա­վոր­ներն ընտր­վե­ցին հե­տեւ­յալ կերպ՝ 5 թե­մա­կալ ար­քե­պիս
կո­պոս, Ան­թի­լիա­սի 5 միա­բան եւ 5 քա­հա­նա: Քա­հա­նա­նե­րը, աշ­խար­հա
կան պատ­գա­մա­վոր­նե­րի նման, պետք է ընտր­վե­ին Կի­լի­կիո կա­թո­ղի­կո
սու­թյան 5 թե­մե­րում։ Ընտ­րո­վի պատ­գա­մա­վո­րա­կան տե­ղե­րը 5 թե­մե­րի 
վրա բաշխ­վե­ցին այս­պես. Հա­լե­պի թեմ՝ 2 եկե­ղե­ցա­կան եւ 11 աշ­խար
հա­կան, Լի­բա­նա­նի թեմ՝ 3 եկե­ղե­ցա­կան եւ 9 աշ­խար­հա­կան, Դա­մաս­կո
սի թեմ՝ 3 աշ­խար­հա­կան, Կիպ­րո­սի թեմ՝ 2 աշ­խար­հա­կան: Ան­տիո­քի թե­մի 
1 եկե­ղե­ցա­կան եւ 4 աշ­խար­հա­կան պատ­գա­մա­վոր­ներն ընտր­վե­լու էին 
Լի­բա­նա­նի եւ Հա­լե­պի գա­վա­ռա­կան ժո­ղով­նե­րում5։ Դրանք այն շրջան
ներն էին, որ­տեղ 1939 թ. Ալեք­սանդ­րե­տի սան­ջա­կի հա­յա­թա­փու­մից հե
տո6 հաս­տատ­վել էին գաղ­թա­կան հա­յե­րը։ Նշենք նաեւ, որ եպիս­կո­պո
սա­կան ժո­ղո­վը որոշ­վում է Լա­թա­քիա-Քե­սա­պի շրջան­նե­րի հով­վու­թյունն 
առ­ժա­մա­նակ միաց­նել Հա­լե­պի թե­մին7: Փաս­տո­րեն՝ ընդ­հա­նուր ժո­ղո­վը 

3  Տե՛ս «Հասկ», նոյեմբեր—դեկտեմբեր, 1939, թ. 11—12, էջ 175:
4  Անդ, էջ 177:
5  Տե՛ս անդ:
6  Այս մասին տե՛ս Ա .  Բ ա յ ր ա մ յ ա ն , Ալեքսանդրետի սանջաքի հարցը եւ միջազգային 

դիվանագիտությունը (1936—1939 թթ.), Երեւան, 1998։
7  Տե՛ս «Հասկ», նոյեմբեր—դեկտեմբեր, 1939, թ. 11—12, էջ 175:

բաղ­կա­ցած էր 45 պատ­գա­մա­վո­րից՝ 25 աշ­խար­հա­կան ու 15 հո­գեւո­րա
կան8: Կի­լի­կիո նոր կա­թո­ղի­կո­սի ընտ­րու­թյան օր է նշա­նակ­վում 1940 թ. 
մար­տի 7-ը9: Որոշ­ման մա­սին տե­ղե­կաց­վում են նաեւ Մայր Աթո­ռը եւ 
Երու­սա­ղե­մի ու Պոլ­սո հա­յոց պատ­րիար­քու­թյուն­նե­րը:
1940 թ. փետր­վա­րի 22-ին Մայր Աթոռ Ս. Էջ­միած­նից կա­թո­ղի­կո­սա

կան տե­ղա­պահ Գեւորգ արք. Չո­րեք­չյա­նը հե­ռագ­րով դի­մում է Երու­սա
ղե­մի հա­յոց պատ­րիարք Մես­րոպ արք. Նշա­նյա­նին՝ խնդրե­լով, իր հե­ղի
նա­կու­թյունն օգ­տա­գոր­ծե­լով, հե­տաձ­գել Կի­լի­կիո կա­թո­ղի­կո­սի ընտ­րու
թյու­նը, քա­նի որ ին­քը եւս ցան­կա­նում է ներ­կա լի­նել այդ ընտ­րու­թյա­նը: 
Հե­ռագ­րում գրված էր. «Կը փա­փա­գինք Կի­լի­կիոյ կա­թո­ղի­կո­սի ընտ­րու­թեան 
մաս­նակ­ցիլ։ Կը խնդրենք, որ Ձեր ազ­դե­ցու­թիւնն ի գործ դնէք՝ ընտ­րու­թիւ­նը յե­
տաձ­գե­լու մին­չեւ յա­ռա­ջի­կայ յու­նիս 30»10: Հաշ­վի առ­նե­լով խնդրի կա­րեւո
րու­թյու­նը՝ Մես­րոպ արք. Նշա­նյանն ան­ձամբ է հե­ռա­գի­րը բե­րում Ան­թի
լիաս՝ նպա­տակ ունե­նա­լով խորհր­դակ­ցել Պետ­րոս արք. Սա­րա­ճյա­նի հետ՝ 
Մայր Աթո­ռից ուղարկ­ված հե­ռագ­րին պա­տաս­խա­նե­լու եւ հա­մա­պա­տաս
խան որո­շում կա­յաց­նե­լու հա­մար11: Փետր­վա­րի 25-ին Պետ­րոս արք. Սա
րա­ճյա­նի նա­խա­ձեռ­նու­թյամբ եւ Երու­սա­ղե­մի հա­յոց պատ­րիար­քի մաս
նակ­ցու­թյամբ կրկին հրա­վիր­վում է եպիս­կո­պո­սաց ժո­ղով՝ կա­թո­ղի­կո­սա
կան ընտ­րու­թյան հե­տաձգ­ման հար­ցը քննե­լու հա­մար: Մես­րոպ պատ
րիար­քի վկա­յու­թյամբ՝ Ս. Էջ­միած­նից ստաց­ված հե­ռագ­րին եպիս­կո­պո
սա­կան ժո­ղո­վի ըն­թաց­քում «...զա­նա­զան մեկ­նու­թիւն­ներ տրուե­ցան»12: 
Վեր­ջինս Մայր Աթո­ռի՝ Կի­լի­կիո կա­թո­ղի­կո­սա­կան ընտ­րու­թյուն­նե­րին 
մաս­նակ­ցե­լու ցան­կու­թյու­նը պայ­մա­նա­վո­րում է զուտ փո­խա­դար­ձու
թյան սկզբուն­քով՝ հիմք ըն­դու­նե­լով այն, որ Խո­րեն Ա. Մու­րադ­բե­կյա­նը 
(1932—1938 թթ.) ժա­մա­նա­կին Կի­լի­կիո կա­թո­ղի­կո­սու­թյան ներ­կա­յա­ցու
ցիչ­նե­րին հրա­վի­րել էր մաս­նակ­ցե­լու Ամե­նայն Հա­յոց Կա­թո­ղի­կո­սի ընտ
րու­թյուն­նե­րին: Նկա­տի առ­նե­լով «...խնդրոյն կա­րեւո­րու­թիւ­նը եւ օրուան 
փա­փուկ կա­ցու­թիւ­նը», այ­սինքն՝ պա­տե­րազ­մա­կան դրու­թյու­նը, որոշ­վում 
է խնդի­րը քննար­կել նաեւ ֆրան­սիա­կան Բարձր հանձ­նախմ­բի հետ եւ 
վեր­ջի­նիս կար­ծի­քը իմա­նա­լուց հե­տո կա­յաց­նել վերջ­նա­կան որո­շում13: 

8  Տե՛ս անդ, էջ 176—177:
9  Տե՛ս անդ, էջ 175:
10  «Սիոն», մարտ, թ. 3, 1940, էջ 76. տե՛ս «Հասկ», մարտ, 1940, թ. 3, էջ 45:
11  Տե՛ս «Սիոն», մարտ, թ. 3, 1940, էջ 76. նաեւ՝ «Հասկ», մարտ, 1940, թ. 3, էջ 45:
12  Տե՛ս «Սիոն», մարտ, թ. 3, 1940, էջ 76։
13  Տե՛ս «Հասկ», մարտ, 1940, թ. 3, էջ 45. նաեւ՝ Բ .  Եղ ի այեան , նշ. աշխ., էջ 492:

Փետր­վա­րի 26-ին Պետ­րոս արք. Սա­րա­ճյա­նը (Մես­րոպ պատ­րիար­քի, 
Եղի­շե ար­քե­պիս­կո­պո­սի եւ Զա­րեհ վար­դա­պե­տի ուղեկ­ցու­թյամբ), նա
խա­պես պայ­մա­նա­վոր­վա­ծու­թյան հա­մա­ձայն, այ­ցե­լում է ֆրան­սիա­կան 
Բարձր հանձ­նախմ­բի ղե­կա­վար (կո­մի­սար) Գաբ­րիել Պու­ո­յին եւ ներ­կա
յաց­նում խնդի­րը: Վեր­ջինս, լսե­լով սրբա­զան­նե­րին, ինչ­պես նաեւ նրանց 
հայտ­նած տե­ղե­կու­թյուն­նե­րը Հա­յոց Եկե­ղե­ցու նվի­րա­պե­տու­թյան, Մայր 
Աթոռ Ս. Էջ­միած­նի եւ Ան­թի­լիա­սի փոխ­հա­րա­բե­րու­թյուն­նե­րի մա­սին, հա
մա­ձայ­նում է Կի­լի­կիո կա­թո­ղի­կո­սի ընտ­րու­թյու­նը հե­տաձ­գել14:
Ֆրան­սիա­կան հանձ­նախմ­բի թույլտ­վու­թյունն ստա­նա­լուց հե­տո Մես

րոպ արք. Նշա­նյա­նը, Կի­լի­կիո «եպիս­կո­պո­սա­կան ժո­ղո­վին հետ հա­մա
խոր­հուրդ», Մայր Աթոռ Ս. Էջ­միած­նի կա­թո­ղի­կո­սա­կան տե­ղա­պա­հին է 
ուղար­կում պա­տաս­խան հե­ռա­գի­րը. «Կի­լի­կիոյ եպիս­կո­պո­սա­կան ժո­ղո­վը 
հա­մա­ձայն է յե­տաձ­գել կա­թո­ղի­կո­սա­կան ընտ­րու­թիւ­նը։ Կը սպա­սենք Ձեր 
ան­մի­ջա­կան տե­ղե­կու­թեանց»15: Եպիս­կո­պո­սա­կան ժո­ղո­վը որո­շում է կա
թո­ղի­կո­սա­կան ընտ­րու­թյան հե­տաձգ­ման պատ­ճա­ռի մա­սին տե­ղե­կաց
նել ոչ միայն թե­մա­կան առաջ­նոր­դա­րան­նե­րին եւ ազ­գա­յին վար­չու­թյուն
նե­րին, այլ մա­մու­լի մի­ջո­ցով նաեւ ողջ հա­յու­թյա­նը:
1940 թ. մար­տի 2-ին Պետ­րոս արք. Սա­րա­ճյա­նը Հա­լե­պի առաջ­նոր­դա

րա­նի մի­ջո­ցով Մայր Աթոռ Ս. Էջ­միած­նից ստա­նում է հեր­թա­կան հե­ռա­գի
րը՝ Գեւորգ արք. Չո­րեք­չյա­նի ստո­րա­գու­թյամբ, որ­տեղ վեր­ջինս կրկնում 
է նա­խորդ նա­մա­կում ար­ված խնդրան­քը կա­թո­ղի­կո­սա­կան ընտ­րու­թյան 
հե­տաձգ­ման վե­րա­բե­րյալ: Այդ հե­ռագ­րով տե­ղե­կաց­վում էր նաեւ, որ կա
թո­ղի­կո­սա­կան ընտ­րու­թյա­նը մաս­նակ­ցե­լու մա­սին մեկ այլ ըն­դար­ձակ 
նա­մակ էլ ուղարկ­վել է փոս­տի մի­ջո­ցով։ Սա­կայն այդ նա­մա­կը ուշա­նում 
էր: Ապ­րի­լի 9-ին Երու­սա­ղե­մի պատ­րիար­քը հե­ռագ­րով Մայր Աթոռ Ս. Էջ
միած­նից խնդրում է արա­գաց­նել ընտ­րու­թյուն­նե­րին մաս­նակ­ցե­լու վե
րա­բե­րյալ նա­մա­կի ուղար­կե­լը, ին­չը որո­շա­կիո­րեն կհստա­կեց­ներ հե­տա
գա անե­լիք­նե­րը: Սա­կայն այս հե­ռա­գի­րը մնում է ան­պա­տաս­խան16:
Շու­տով ֆրան­սիա­կան Բարձր հանձ­նա­խումբն Ան­թի­լիաս ուղարկ

ված իր ներ­կա­յա­ցուց­չի մի­ջո­ցով կա­թո­ղի­կո­սու­թյա­նը հոր­դո­րում է հնա
րա­վո­րին չափ արա­գաց­նել ընտ­րու­թյուն­նե­րը17: Ֆրան­սիա­կան իշ­խա

14  Տե՛ս «Հասկ», մարտ, 1940, թ. 3, էջ 45:
15  «Հասկ», մարտ, 1940, թ. 3, էջ 46. տե՛ս «Սիոն», մարտ, թ. 3, 1940, էջ 77:
16  Տե՛ս «Հասկ», մայիս, 1940, թ. 5, էջ 79:
17  Տե՛ս Բ .  Եղ ի այեան,  նշ. աշխ., էջ 493:

նու­թյուն­նե­րը, կար­ծես զգու­շա­նա­լով ինչ-որ բա­նից, փո­խել էին նախ­կին 
դիր­քո­րո­շու­մը եւ ցան­կա­նում էին արագ ավար­տին հասց­նել Կի­լի­կիո 
կա­թո­ղի­կո­սա­կան ընտ­րու­թյու­նը: Պետ­րոս արք. Սա­րա­ճյա­նը հեր­թա
կան ան­գամ հար­ցը քննար­կում է ֆրան­սիա­կան հանձ­նախմ­բի ղե­կա­վա
րի հետ, որը կրկին հոր­դո­րում է ընտ­րու­թյուն­ներն այ­լեւս չհե­տաձ­գել: 
Որոշ­վում է նշա­նա­կել կա­թո­ղի­կո­սա­կան ընտ­րու­թյան նոր օր՝ մա­յի­սի 
30-ը՝ «...նկա­տե­լով, որ կա­թո­ղի­կո­սա­կան ընտ­րու­թիւնն աւե­լի ուշաց­նել 
նպա­տա­կա­յար­մար չէ»18: Ընտ­րու­թյուն­նե­րի նոր օր­վա մա­սին մա­յի­սի 
7-ին՝ «գի­տու­թեամբ եւ հա­ւա­նու­թեամբ Բարձր գո­մի­սէ­րու­թեան», տե
ղե­կաց­նում են նաեւ Մայր Աթո­ռին19: Այս որոշ­ման վրա, հա­վա­նա­բար, 
ազ­դել էին նաեւ Ան­թի­լիա­սից Մայր Աթո­ռին ուղարկ­ված հե­ռագ­րե­րին 
պա­տաս­խան չստա­նա­լը եւ Ս. Էջ­միած­նից խոս­տաց­ված նա­մա­կի ժա­մա
նա­կին տեղ չհաս­նե­լը, ինչ­պես նաեւ ֆրան­սիա­կան իշ­խա­նու­թյուն­նե­րի՝ 
Կի­լի­կիո կա­թո­ղի­կո­սա­կան ընտ­րու­թյուն­նե­րը հնա­րա­վո­րին չափ շուտ 
անց­կաց­նե­լու վե­րա­բե­րյալ պա­հան­ջը: Հաս­կա­նա­լի է, որ խորհր­դա­յին 
պատ­կան մար­մին­նե­րի հա­մա­պա­տաս­խան մի­ջամ­տու­թյուն­նե­րով էր պայ
մա­նա­վոր­ված ձգձգվող նա­մա­կագ­րու­թյու­նը: Ուշագ­րավ է, որ միայն Կի
լի­կիո կա­թո­ղի­կո­սի ընտ­րու­թյան օրը՝ մա­յի­սի 30-ին է Ան­թի­լիաս հաս­նում 
Գեւորգ արք. Չո­րեք­չյա­նի հեր­թա­կան հե­ռա­գի­րը, որով վեր­ջինս խնդրում 
էր տե­ղե­կաց­նել՝ ար­դյո՞ք «...Ս. Էջ­միած­նի փա­փա­գը՝ ընտ­րու­թիւ­նը 30 յու
նի­սին ընե­լու, զեղ­չուե­ցաւ»20։ Նույն հե­ռագ­րով տե­ղե­կաց­վում էր նաեւ, 
որ խորհր­դա­յին իշ­խա­նու­թյուն­ներն ար­տո­նել են անց­կաց­նե­լու Ամե­նայն 
Հա­յոց Կա­թո­ղի­կո­սի ընտ­րու­թյու­նը21:
Ցա­վոք, տար­բեր պատ­ճառ­նե­րով, Ամե­նայն Հա­յոց կա­թո­ղի­կո

սու­թյան ներ­կա­յա­ցու­ցի­չը չկա­րո­ղա­ցավ մաս­նակ­ցել 1940 թ. Կի­լի­կիո 
կա­թո­ղի­կո­սի ընտ­րու­թյուն­նե­րին:
Կի­լի­կիո կա­թո­ղի­կո­սի հեր­թա­կան, բայց Սսից տա­րագր­վե­լուց հե

տո առա­ջին ընտ­րու­թյու­նը տե­ղի ունե­ցավ 1940  թ. մա­յի­սի 30-ին 
18  «Հասկ», մայիս, 1940, թ. 5, էջ 79:
19  Տե՛ս «Հասկ», յունիս—օգոստոս, 1940, թ. 6—8, էջ 92:
20  «Հասկ», յունիս—յուլիս—օգոստոս, 1940, թ. 6, 7, 8, էջ 93:
21  Ամենայն Հայոց Կաթողիկոս հնարավոր եղավ ընտրել միայն տարիներ անց՝ 1945 թ. 

հու­նիսի 16—22-ը Ս. Էջմիածնում տեղի ունեցած ազգային-եկեղեցական ժողովի ժամանակ. 
Գեւորգ արք. Չորեքչյանն ընտրվեց Հայոց հայրապետ. տե՛ս «Էջմիածին», հունիս—հուլիս,1945, 
էջ [Ե.]:

Ան­թի­լիա­սում22: Նա­խա­պես ընտր­ված 45 պատ­գա­մա­վո­րից, որոն­ցից 30-ը 
աշ­խար­հիկ էին, 15-ը՝ հո­գեւո­րա­կան, ժո­ղո­վին մաս­նակ­ցում էին 44-ը. բա
ցա­կա­յում էր միայն Լի­բա­նա­նի շրջա­նից Ալեք­սանդ­րե­տի սան­ջա­կի հա­յու
թյան ընտ­րած պատ­գա­մա­վո­րը՝ Մով­սես Տեր-Գա­լուս­տյա­նը, որը, որ­պես 
սպա, գտնվում էր զին­վո­րա­կան ծա­ռա­յու­թյան մեջ23: Նիս­տի սկզբում հո
գեւո­րա­կան­նե­րից ընտր­վում է պատ­գա­մա­վո­րա­կան ժո­ղո­վի ժա­մա­նա­կա
վոր դի­վան, ապա՝ հիմ­նա­կան դի­վան՝ եր­կու ատե­նա­պե­տով (Եղի­շե արք. 
Կա­րո­յան եւ Գրի­գոր Ազի­րյան): Պատ­գա­մա­վոր­նե­րից մե­կի՝ Խոս­րով Թու
թուն­ջյա­նի առար­կու­թյան հի­ման վրա, թե նման հա­մա­գու­մար­նե­րում դի
վան, ըստ սո­վո­րույ­թի, ընտր­վում է աշ­խար­հա­կան­նե­րից, տե­ղի են ունե
նում նոր ընտ­րու­թյուն­ներ, ու Լեւոն Շան­թը 38 կողմ ձայ­նով ընտր­վում 
է պատ­գա­մա­վո­րա­կան ժո­ղո­վի դի­վա­նի նոր ատե­նա­պետ՝ Եղի­շե սրբա
զա­նի փո­խա­րեն24: Քվեար­կու­թյամբ կազմ­վում է թեկ­նա­ծու­նե­րի եռա
նուն ցու­ցա­կը՝ հե­տեւ­յալ կազ­մով. Պետ­րոս արք. Սա­րա­ճյան, Եղի­շե արք. 
Կա­րո­յան, Խադ արք. Աջա­պա­հյան: Մաս­նա­կից 43 պատ­գա­մա­վո­րից 41-ը 
քվեար­կում են Պետ­րոս արք. Սա­րա­ճյա­նի օգ­տին, իսկ 2-ը՝ ձեռն­պահ են 
մնում։ Պետ­րոս արք. Սա­րա­ճյանն ընտր­վում է Մե­ծի Տանն Կի­լի­կիո նոր 
կա­թո­ղի­կոս25: Ընտ­րու­թյան ար­դյուն­քի մա­սին ան­մի­ջա­պես տե­ղե­կաց
վում են ֆրան­սիա­կան Բարձր հանձ­նա­խում­բը, Սի­րիա­յի եւ Լի­բա­նա­նի 
իշ­խա­նու­թյուն­նե­րը, տե­ղա­կան հո­գեւոր պե­տե­րը, հե­ռագ­րեր են ուղարկ
վում Ս. Էջ­միա­ծին, Երու­սա­ղեմ, Կ. Պո­լիս, ինչ­պես նաեւ Հա­յոց Եկե­ղե­ցու 
մյուս թե­մեր: Կա­թո­ղի­կո­սի ընտ­րու­թյան վե­րա­բե­րյալ պատ­րաստ­վում է 
հա­տուկ հա­ղոր­դագ­րու­թյուն, որը տրա­մադր­վում է Սի­րիա­յի եւ Լի­բա
նա­նի հայ­կա­կան, ֆրան­սիա­կան ու արա­բա­կան պար­բե­րա­կան­նե­րին26: 
Ընտ­րու­թյան հա­ջորդ օրը Պետ­րոս Ա. Սա­րա­ճյան կա­թո­ղի­կո­սը, բարձ
րաս­տի­ճան հո­գեւո­րա­կան­նե­րի ուղեկ­ցու­թյամբ, այ­ցե­լում է ֆրան­սիա
կան հանձ­նախմ­բի ղե­կա­վար Գաբ­րիել Պու­ո­յին եւ Լի­բա­նա­նի նա­խա­գահ 
Էմիլ Էտ­տե­ին: Վեր­ջին­ներս, ըն­դուն­ված սո­վո­րույ­թի հա­մա­ձայն, փո­խայ
ցով ժա­մա­նում են Ան­թի­լիաս՝ շնոր­հա­վո­րե­լու նո­րըն­տիր կա­թո­ղի­կո­սին27: 

22  Տե՛ս «Հասկ», յունիս—օգոստոս, 1940, թ. 6—8, էջ 91—106:
23  Կիլիկիո կաթողիկոսական ընտրության պատգամավորական ժողովի մասնակիցների 

ցուցակը տե՛ս «Հասկ», յունիս—օգոստոս, 1940, թ. 6—8, էջ 93—94:
24  Տե՛ս «Հասկ», յունիս—օգոստոս, 1940, թ. 6—8, էջ 93—94:
25  Տե՛ս «Արեւ», Կահիրէ, 7 յունիսի, թ. 6621, 1940, էջ 1, 4:
26  Տե՛ս «Հասկ», յունիս—օգոստոս, 1940, թ. 6—8, էջ 99—100, 102:
27  Տե՛ս «Արեւ», Կահիրէ, 8 յունիսի, թ. 6522, 1940, էջ 1: 

Ան­թի­լիաս են այ­ցե­լում նաեւ բարձ­րաս­տի­ճան այլ պաշ­տո­նյա­ներ ու կրո
նա­կան առաջ­նորդ­ներ: Ինչ­պես հա­յե­րը, այն­պես եւ օտար­նե­րը28 աշ­խար
հի տար­բեր ծայ­րե­րից հղում են շնոր­հա­վո­րա­կան բազ­մա­թիվ նա­մակ­ներ 
ու հե­ռագ­րեր։
1940 թ. հու­նի­սի 2-ին Ան­թի­լիա­սի նո­րա­կա­ռույց Մայր տա­ճա­րում 

առա­ջին ան­գամ տե­ղի է ունե­նում Կի­լի­կիո նո­րըն­տիր հայ­րա­պե­տի օծ
ման արա­րո­ղու­թյու­նը29՝ Երու­սա­ղե­մի հա­յոց պատ­րիարք Մես­րոպ արք. 
Նշա­նյա­նի ձե­ռամբ30: Մի քա­նի օր անց՝ 1940 թ. հու­նի­սի 9-ին, Պետ­րոս 
Ա. Սա­րա­ճյանն Ան­թի­լիա­սի Մայր տա­ճա­րում մա­տու­ցում է իր անդ­րա
նիկ պա­տա­րա­գը՝ «Արեւմ­տեան Եւրո­պա­յի ռազ­մա­ճա­կա­տին վե­րայ ազա­
տու­թեան, ար­դա­րու­թեան եւ իրա­ւուն­քի պաշտ­պա­նու­թեան ի խնդիր կռու­ող 
դաշ­նա­կից արի բա­նակ­նե­րուն վերջ­նա­կան յաղ­թա­նա­կին հա­մար»31: Պա­տա
րա­գին մաս­նակ­ցում են ինչ­պես հայ­կա­կան ազ­գա­յին կա­ռույց­նե­րի, այն
պես եւ ֆրան­սիա­կան ու լի­բա­նա­նյան բարձ­րա­գույն իշ­խա­նու­թյուն­նե­րի 
եւ զին­վո­րա­կա­նու­թյան ներ­կա­յա­ցու­ցիչ­ներ32:
1940 թ. հու­նի­սի 15-ին նո­րըն­տիր կա­թո­ղի­կո­սը հրա­պա­րա­կում է իր 

անդ­րա­նիկ եւ միակ կոն­դա­կը33։ Կոն­դա­կում կա­տար­ված էին հե­տաքր
քիր շեշ­տադ­րում­ներ, որոնք ար­տա­ցո­լում էին այդ ժա­մա­նա­կաշր­ջա­նում 
առ­կա իրո­ղու­թյուն­ներն ու Կի­լի­կիո կա­թո­ղի­կո­սու­թյան վե­րա­բեր­մուն
քը դրանց նկատ­մամբ։ Կա­թո­ղի­կո­սը նախ իր աղոթքն է բարձ­րաց­նում 
«վասն խա­ղա­ղու­թեան»՝ անդ­րա­դառ­նա­լով սկսված աշ­խար­հա­մար­տի 
պատ­ճա­ռով հաս­տատ­ված ան­կա­յուն եւ անո­րոշ վի­ճա­կին34։ Պետ­րոս 
Ա. Սա­րա­ճյանն իր երախ­տի­քի խոսքն է հայտ­նում նաեւ այն երկր­նե­րին, 
որոնք Հա­յոց ցե­ղաս­պա­նու­թյու­նից հե­տո ապաս­տան էին տվել տա­րա­գիր 
հա­յու­թյա­նը՝ հոր­դո­րե­լով իր հո­տին. «...երկ­րի զա­նա­զան ժո­ղո­վուրդ­նե­րու 
մի­ջեւ բար­ւոք յա­րա­բե­րու­թեանց մշակ­ման հե­տա­մուտ ըլ­լաք եւ մե­զի տրուած 
ազ­գա­յին ներ­քին ազա­տու­թեան սահ­ման­նե­րուն մէջ ար­ժեց­նէք հայ ինք­նու­րոյն 

28  Տե՛ս «Հասկ», յունիս—օգոստոս, 1940, թ. 6—8, էջ 108—111:
29  Տե՛ս «Հասկ», յունիս—օգոստոս, 1940, թ. 6—8, էջ 102—106։ 
30  Տե՛ս «Սիոն», յուլիս—օգոստոս, թ. 7—8, 1940, էջ 204. նաեւ՝ «Արեւ», Կահիրէ, 15 յունիսի, 

թ. 6528, 1940, էջ 1:
31  «Հասկ», յունիս—օգոստոս, 1940, թ. 6—8, էջ 106: 
32  Տե՛ս անդ, էջ 107. նաեւ՝ Բ . Եղ ի այան , նշ. աշխ., էջ 496—497:
33  Տե՛ս «Հասկ», յունիս—օգոստոս, 1940, թ. 6—8, էջ 82—88:
34  Տե՛ս անդ, էջ 83:

նկա­րագ­րի պահ­պա­նու­մը՝ ցե­ղին յա­տուկ ձիր­քի եւ ոյ­ժի տուր­քը բե­րե­լով միշտ 
երկ­րի բար­գա­ւաճ­ման ի սպաս»35։
Կա­թո­ղի­կո­սը կոն­դա­կում անդ­րա­դառ­նում է նաեւ Ան­թի­լիա­սի հա

րա­բե­րու­թյուն­նե­րին Հա­յոց Եկե­ղե­ցու նվի­րա­պե­տա­կան մյուս աթոռ­նե­րի 
հետ, մաս­նա­վո­րա­պես՝ Ս. Էջ­միած­նի դե­րա­կա­տա­րու­թյա­նը եւ Մայր Աթո
ռի շուրջ ստեղծ­ված իրա­վի­ճա­կին՝ ող­ջու­նե­լով առա­ջի­կա­յում Ամե­նայն 
Հա­յոց Կա­թո­ղի­կո­սի ընտ­րու­թյու­նը կազ­մա­կեր­պե­լու հան­գա­ման­քը եւ 
Մայր Աթո­ռին հաս­տա­տու­նու­թյուն մաղ­թե­լով. «Տէր ամե­նա­կալ հաս­տա­
տուն պա­հէ Ս. Աթո­ռը բնիկ Հա­յաս­տան աշ­խար­հի մէջ. հոգ չէ, թէ ինչ քա­ղա­
քա­կան հա­յեացք­նե­րով կա­ռա­վա­րուած, հո­ղը հա­յուն է, եւ այդ է կա­րեւո­րը»36։ 
1920—1930-ական թթ. Կի­լի­կիո կա­թո­ղի­կո­սու­թյու­նը հե­տաքր­քիր վե­րա
բեր­մունք էր որ­դեգ­րել Խորհր­դա­յին Հա­յաս­տա­նի եւ այն­տեղ իշ­խող քա
ղա­քա­կան իշ­խա­նու­թյուն­նե­րի նկատ­մամբ37։
Պետ­րոս Ա. Սա­րա­ճյա­նի անդ­րա­նիկ կոն­դա­կում կա­րեւոր շեշ­տադ

րում­ներ են առ­կա հա­յու­թյան միաս­նա­կա­նու­թյան, հա­յա­պահ­պա­նու­թյան 
եւ սփյուռ­քա­հա­յու­թյան՝ Հա­յոց Եկե­ղե­ցու շուրջ հա­մախմբ­վե­լու վե­րա­բե
րյալ։ Կա­թո­ղի­կո­սը «ցրուած հա­յու­թեան» միու­թյան հիմ­քը հա­մա­րում է 
Հա­յոց Եկե­ղե­ցին՝ իր նվի­րա­պե­տա­կան աթոռ­նե­րով ու թե­մե­րով38։ Կի­լի­կիո 
կա­թո­ղի­կո­սը, հա­նուն հա­յու­թյան հե­տա­գա գո­յու­թյան, հոր­դո­րում է մի 
կողմ թող­նել պա­ռակ­տում առա­ջաց­նող կրո­նա­կան եւ գա­ղա­փա­րա­կան 
պատ­ճառ­նե­րը, լի­նել հան­դուր­ժող մի­մյանց նկատ­մամբ39։ Կոն­դա­կում 
ընդգծ­վում է նաեւ հա­յա­պահ­պա­նու­թյան կա­րեւո­րու­թյու­նը. «Ազ­գա­յին 
գո­յու­թիւ­նը կեն­սա­ւո­րե­լու եւ միու­թիւ­նը պահ­պա­նե­լու հա­մար մենք ունինք 
հայ ըն­տա­նի­քը, հայ դպրո­ցը, հայ մշա­կոյ­թը եւ Հայ Եկե­ղե­ցին, քա­ռեակ սիւ­
ներ, որոնց­մով կան­գուն պի­տի մնայ հա­յու­թիւ­նը։ Պարտք կը դնենք ձեր վրայ 
մաս­նա­ւոր սէր տա­ծել ցե­ղիս այդ հաս­տա­տու­թեանց հան­դէպ...»40։ Պետ
րոս Ա. կա­թո­ղի­կո­սը հոր­դո­րում է ստեղծ­ված իրա­վի­ճա­կում «բո­լո­րու­իլ 
Եկե­ղեց­ւոյն շուրջ», քան­զի «Հայ Եկե­ղե­ցին ան­գամ մը եւս այս շրջա­նին կը 

35  Անդ, էջ 84:
36  «Հասկ», յունիս—օգոստոս, 1940, թ. 6—8, էջ 84:
37  Այդ մասին մանրամասն տե՛ս Է . Հովհաննի ս յան , Խորհրդային Հայաստանը Էջմիածին—

Անթիլիաս հարաբերությունների համատեքստում 1920—1940-ական թվականներին, 
Խորհրդային Հայաստանը 1920—1930-ական թթ., «Գիտաժողովի նյութերի ժողովածու», 
Երեւան, 2020, էջ 74—98:

38  Տե՛ս «Հասկ», յունիս—օգոստոս, 1940, թ. 6—8, էջ 84:
39  Տե՛ս անդ, էջ 85—87:
40  Անդ։

կո­չուի փրկա­րար դեր կա­տա­րել սա­սա­նող բո­լոր ազ­գա­յին հաս­տա­տու­թեանց 
դի­մաց։ Այս ան­սա­սան վէ­մի վրայ միայն պի­տի կա­րե­նանք կազ­մա­կեր­պել ազ­
գա­յին հա­ւա­քա­կան կեան­քը։ Ազ­գին ամեն մէկ կազ­մա­կեր­պու­թիւ­նը թող կապ 
հաս­տա­տէ կենդ­րո­նա­կան այս հաս­տա­տու­թեան հետ.... Որ­քան կան­գուն կը 
մնայ այս ժայ­ռը, իրեն հետ կան­գուն կը պա­հէ ցե­ղին գո­յու­թիւ­նը»41։
Պետ­րոս Ա. Սա­րա­ճյանն իր գա­հա­կա­լու­թյան կար­ճա­տեւ շրջա­նում 

փոր­ձում է կար­գա­վո­րել կա­թո­ղի­կո­սու­թյան առ­ջեւ ծա­ռա­ցած մի շարք 
խնդիր­ներ։ Նախ՝ փոր­ձում է վերջ­նա­կան տես­քի բե­րել Կի­լի­կիո կա­թո
ղի­կո­սու­թյան կա­նո­նադ­րու­թյունն ու միա­բա­նա­կան ներ­քին կա­նո­նա­գիր
քը: Դե­ռեւս 1931 թ. հրա­վիր­ված եպիս­կո­պո­սա­կան ժո­ղովն ապ­րի­լի 17-ի 
նիս­տում անդ­րա­դառ­նում է այս խնդրին, եւ որոշ­վում է ստեղ­ծել հա­տուկ 
հանձ­նա­խումբ «Կա­թո­ղի­կո­սա­կան ընտ­րու­թեան եւ գոր­ծու­նէ­ու­թեան յա
տուկ կա­նո­նա­գիր» մշա­կե­լու հա­մար: 1935 թ. հրա­վիր­ված եպիս­կո­պո
սա­կան ժո­ղո­վի նիս­տե­րից մե­կում էլ որոշ­վում է պատ­րաս­տել «Կի­լի­կիոյ 
միա­բա­նու­թեան յա­տուկ ներ­քին կա­նո­նա­գիր», որի վերջ­նա­կան խմբագ
րու­մը հանձ­նա­րար­ված էր Պետ­րոս Ա. Սա­րա­ճյա­նին։ Սա­կայն այդ ուղ­ղու
թյամբ եր­կար ժա­մա­նակ հստակ աշ­խա­տանք չէր կա­տար­վում42:
1940 թ. օգոս­տո­սի 1—2-ին հրա­վիր­ված եպիս­կո­պո­սա­կան ժո­ղո­վի 

հաս­տատ­մանն է ներ­կա­յաց­վում 18 կե­տից բաղ­կա­ցած «Միա­բա­նա­կան 
կա­նո­նագ­րի ծրա­գիր մը», որը հե­ղի­նա­կել էր Եղի­շե արք. Կա­րո­յա­նը: 
Այն ման­րա­մաս­նո­րեն քննարկ­վե­լուց հե­տո միա­ձայն հաս­տատ­վում է ու 
վա­վե­րաց­վում Պետ­րոս Ա. Սա­րա­ճյա­նի կող­մից եւ պետք է գոր­ծադր­վեր 
նույն թվա­կա­նի հոկ­տեմ­բե­րի սկզբից43:
Պետ­րոս Ա. Սա­րա­ճյա­նի մա­հից հե­տո՝ հոկ­տեմ­բե­րի 3-ին հրա­վիր­ված 

միա­բա­նա­կան ընդ­հա­նուր ժո­ղո­վը՝ Եղի­շե արք. Կա­րո­յա­նի նա­խա­գա­հու
թյամբ, գու­մար­վում է ար­դեն հենց այդ կա­նո­նադ­րու­թյան հի­ման վրա44։
Կի­լի­կիո կա­թո­ղի­կո­սու­թյան կա­նո­նադ­րու­թյան հար­ցը, սա­կայն, չլուծ

ված էր մնում։ 1940 թ. կա­թո­ղի­կո­սա­կան ընտ­րու­թյան հա­մար հրա­վիր­ված 
պատ­գա­մա­վո­րա­կան ժո­ղո­վը հեր­թա­կան ան­գամ անդ­րա­դառ­նում է այս 
խնդրին։ Քննարկ­վում է Ազ­գա­յին սահ­մա­նադ­րու­թյան հի­ման վրա «Կա
թո­ղի­կո­սա­րա­նի յա­տուկ կա­նո­նագ­րու­թեան» ստեղծ­ման հար­ցը։ Միա­ձայն 

41  «Հասկ», յունիս—օգոստոս, 1940, թ. 6—8, էջ 87—88։
42  Տե՛ս «Հասկ», սեպտեմբեր—հոկտեմբեր, 1940, թ. 9—10, էջ 128:
43  Տե՛ս նաեւ Բ .  Եղ ի այեան , նշ. աշխ., էջ 525:
44  Տե՛ս «Հասկ», սեպտեմբեր—հոկտեմբեր, 1940, թ. 9—10, էջ 128:

ըն­դուն­վում է բա­նա­ձեւ, որով հրա­վիր­ված պատ­գա­մա­վո­րա­կան ժո­ղո­վին 
իրա­վունք է վե­րա­պահ­վում մշա­կե­լու նոր կա­նո­նադ­րու­թյուն: Այդ նպա
տա­կով ընտր­վում է հինգ ան­դա­մից բաղ­կա­ցած հանձ­նա­խումբ՝ եր­կու եկե
ղե­ցա­կա­նի եւ երեք աշ­խար­հա­կա­նի մաս­նակ­ցու­թյամբ45: Հանձ­նա­ժո­ղո­վը 
պետք է եր­կու ամս­վա ըն­թաց­քում մշա­կեր կա­նո­նադ­րու­թյուն եւ ներ­կա
յաց­ներ նույն պատ­գա­մա­վո­րա­կան ժո­ղո­վի վա­վե­րաց­մա­նը: Հաս­տատ­ված 
կա­նո­նադ­րու­թյան գոր­ծադ­րու­թյու­նը պետք է «պար­տա­ւո­րիչ» դառ­նար Կի
լի­կիո կա­թո­ղի­կո­սու­թյան հա­մար46: Հանձ­նա­ժո­ղո­վը կա­նո­նադ­րու­թյան նա
խա­գի­ծը մշա­կում է ավե­լի քան յոթ ամ­սում։ Կի­լի­կիո կա­թո­ղի­կո­սու­թյան 
կա­նո­նադ­րու­թյու­նը (բաղ­կա­ցած 36 կե­տից) վերջ­նա­կա­նա­պես հաս­տատ
վում է 1941 թ. հուն­վա­րի 19-ին՝ հեր­թա­կան եպիս­կո­պո­սա­կան ժո­ղո­վում տե
ղա­պահ Եղի­շե արք. Կա­րո­յա­նի կող­մից քննարկ­վե­լուց հե­տո։ Սույն կա­նո
նադ­րու­թյունն այ­դու­հե­տեւ «...հիմ պի­տի ըլ­լար բո­լոր կա­նո­նագ­րու­թեանց 
եւ ուղե­ցոյց կա­թո­ղի­կո­սա­կան ընտ­րու­թեանց եւ գոր­ծու­նէ­ու­թեանց»47։
Կրկին անդ­րա­դառ­նա­լով Պետ­րոս Ա. Սա­րա­ճյա­նի գոր­ծու­նեու­թյա­նը՝ 

նշենք, որ նա փոր­ձում էր ջերմ հա­րա­բե­րու­թյուն­ներ պահ­պա­նել հյու
րըն­կալ երկ­րի քա­ղա­քա­կան ղե­կա­վա­րու­թյան, ֆրան­սիա­կան հանձ­նագ
րա­յին (ման­դա­տա­յին) իշ­խա­նու­թյուն­նե­րի, Սի­րիա­յի եւ Լի­բա­նա­նի մյուս 
կրո­նա­կան առաջ­նորդ­նե­րի, ինչ­պես նաեւ սփյուռ­քա­հայ կա­ռույց­նե­րի 
հետ։ Դե­ռեւս կա­թո­ղի­կո­սա­կան փո­խա­նոր­դու­թյան շրջա­նում նա ջերմ 
հա­րա­բե­րու­թյուն­ներ է հաս­տա­տում Հա­յոց Եկե­ղե­ցու նվի­րա­պե­տա­կան 
մյուս աթոռ­նե­րի, Մայր Աթոռ Ս. Էջ­միած­նի եւ այդ ժա­մա­նակ­վա Ամե­նայն 
Հա­յոց Կա­թո­ղի­կոս Խո­րեն Ա. Մու­րադ­բե­կյա­նի (1932—1938 թթ.) հետ48։
Կի­լի­կիո նո­րըն­տիր կա­թո­ղի­կո­սը եր­կար չի գա­հա­կա­լում: 1940 թ. 

սեպ­տեմ­բե­րի սկզբին Պետ­րոս Ա. Սա­րա­ճյա­նի առող­ջու­թյու­նը կտրուկ 
վատ­թա­րա­նում է, եւ նա տե­ղա­փոխ­վում Բեյ­րու­թի Ամե­րի­կյան հի­վան­դա
նոց49: Այս­տեղ շուրջ երեք շա­բաթ անց­կաց­նե­լուց հե­տո 70-ա­մյա Պետ­րոս 
Ա. Սա­րա­ճյա­նը 1940 թ. սեպ­տեմ­բե­րի 28-ին կնքում է իր մահ­կա­նա­ցուն50:

45  Տե՛ս Բ .  Եղ ի այեան,  նշ. աշխ., էջ 495, 534:
46  Տե՛ս «Ազդակ», Բէյրութ, 1 յունիսի, թ. 76, 1940:
47  Տե՛ս Բ .  Եղ ի այեան,  նշ. աշխ., էջ 535:
48  Տե՛ս «Վաւերագրեր Հայ Եկեղեցու պատմութեան», գիրք Դ., «Տ.  Տ.  Սահակ 

Բ. Խապայեան. Կաթողիկոս Մեծի Տանն Կիլիկիոյ 1891—1940 թթ.», կազմ.՝ Ս. Բեհբութեան, 
Երեւան, 1997, էջ 551—553:

49  Տե՛ս Բ .  Եղ ի այեան,  նշ. աշխ., էջ 523:
50  Տե՛ս «Հասկ», սեպտեմբեր—հոկտեմբեր, 1940, թ. 9—10, էջ 114, 124—126:

Պետ­րոս Ա. Սա­րա­ճյանն ըն­դա­մե­նը մեկ հայ­րա­պե­տա­կան կոն­դակ 
հասց­րեց ստո­րագ­րել եւ եր­կու ան­գամ միայն «...բարձ­րա­ցաւ Կա­թո­ղի­կէ 
աթո­ռին վրայ.... զոր իր անձ­նա­կան դրա­մով շի­նել տուած էր՝ իր ճա­շա
կին հա­մա­ձայն»51:
Կա­թո­ղի­կո­սի թաղ­ման արա­րո­ղու­թյա­նը մաս­նակ­ցում են հա­զա­րա­վոր 

հա­յեր, ինչ­պես նաեւ Լի­բա­նա­նի նա­խա­գահն ու կրո­նա­կան առաջ­նորդ
նե­րը, ֆրան­սիա­կան հանձ­նախմ­բի ղե­կա­վա­րու­թյու­նը, բարձ­րաս­տի
ճան պաշ­տո­նյա­ներ։ Հո­գե­հանգս­տի կար­գը տե­ղի է ունե­նում Բեյ­րու­թի 
Ս. Նշան եկե­ղե­ցում, որ­տե­ղից հոկ­տեմ­բե­րի 2-ին ա­ճյու­նը տե­ղա­փոխ­վում 
է Ան­թի­լիաս եւ ամ­փոփ­վում Ս. Գրի­գոր Լու­սա­վո­րիչ Մայր տա­ճա­րում՝ 
Սա­հակ Բ. Խա­պա­յա­նի գե­րեզ­մա­նի մոտ52: Բեյ­րու­թից Ան­թի­լիաս ճա­նա
պար­հին, հայ­կա­կան թա­ղա­մա­սե­րով անց­նե­լիս, ժո­ղո­վուր­դը հրա­ժեշ­տի 
մի­ջո­ցա­ռում­ներ է կազ­մա­կեր­պում՝ իր հար­գան­քի տուր­քը մա­տու­ցե­լով 
կա­թո­ղի­կո­սին53:

Եզ­րա­կա­ցու­թյուն­ներ
Այս­պի­սով՝ Պետ­րոս Ա. Սա­րա­ճյանն իր գոր­ծու­նեու­թյան ողջ ըն­թաց

քում կա­րեւոր դե­րա­կա­տա­րում ունե­ցավ Կի­լի­կիո կա­թո­ղի­կո­սու­թյան 
վե­րա­կազ­մու­թյան գոր­ծում։ Նա 1920—1930 թթ. նպաս­տեց Կիպ­րո­սի հա
յոց թե­մի վե­րա­շի­նու­թյանն ու հո­գեւոր կյան­քի կազ­մա­կերպ­մա­նը։ Այ­նու
հե­տեւ Պետ­րոս արք. Սա­րա­ճյանն աչ­քի ըն­կավ կա­թո­ղի­կո­սա­կան ընդ­հա
նուր փա­խա­նոր­դու­թյան եւ տե­ղա­պա­հու­թյան շրջա­նում՝ իրա­գոր­ծե­լով մի 
շարք կար­եւոր ձեռ­նարկ­ներ: Այդ շրջա­նում Պետ­րոս արք. Սա­րա­ճյա­նը 
«...վա­րեց կա­թո­ղի­կո­սա­րա­նի ներ­քին եւ արա­քին բո­լոր գոր­ծե­րը.... Ան միայն 
օծու­մէն ետք կա­թո­ղի­կոս չե­ղաւ, այլ ան­կէ ալ չորս-հինգ տա­րի­նե­րէ ի վեր ար­
դէն գործ­նա­պէս կա­թո­ղի­կոս էր՝ ինքն ըլ­լա­լով ղե­կա­վարն ու հո­գին վե­րա­շի­
նու­ող Ան­թի­լիա­սին.... ամ­բողջ 42 տա­րի­ներ ծա­ռա­յած էր իբ­րեւ նու­ի­րեալ եւ 
բազ­մար­դիւն պաշ­տօ­նեայ Հա­յաս­տա­նեայց Եկե­ղեց­ւոյ»54:
Պետ­րոս Ա. Սա­րա­ճյա­նի պարզ ու գործ­նա­կան բնա­վո­րու­թյու­նը լա­վա

գույնն է ներ­կա­յաց­րել «Ազ­դա­կը»՝ վեր­ջի­նիս մահ­վան կա­պակ­ցու­թյամբ 
51  Տե՛ս անդ, էջ 116:
52  Տե՛ս Բ .  Եղ ի այեան , նշ. աշխ., էջ 524:
53  Պետրոս Ա. Սարաճյանի թաղման արարողակարգի մանրամասն նկարագրությունը 

տե՛ս «Հասկ», սեպտեմբեր—հոկտեմբեր, 1940, թ. 9—10, էջ 124—126:
54  Անդ, էջ 490:

գրված խմբագ­րա­կա­նում. «Ուրիշ­նե­րու նման «գրա­բար» չէր, այլ կա­տա­րեալ 
«աշ­խար­հա­բար»: Ամեն մարդ, մեծ թէ պզտիկ, դիր­քի տէր թէ հա­մեստ, կրնար 
հա­մար­ձա­կօ­րէն մօ­տե­նալ անոր եւ ազա­տօ­րէն բա­նալ սիր­տը...»55։ Կա­հի­րեի 
«Արեւը» Պետ­րոս Ա. Սա­րա­ճյա­նին հա­մա­րում է «բա­նի­բուն, վար­չա­գէտ եւ 
շի­նա­րար եկե­ղե­ցա­կան մը»56: Իսկ Ան­թի­լիա­սի «Հաս­կը» վեր­ջի­նիս բնու
թագ­րում է՝ «…առա­ւե­լա­պէս գոր­ծի մարդ, քան խօս­քի եւ ծրագ­րի, գրչի 
եւ գրա­կա­նու­թեան, եւ մաս­նա­ւո­րա­պէս՝ շի­նա­րար, Շի­նող ու շէնց­նող 
մարդ»57: Նա իր նա­խա­ձեռ­նած շի­նա­րա­րա­կան աշ­խա­տանք­նե­րով աչ­քի 
ըն­կավ ոչ միայն Ան­թի­լիա­սում, այլ նաեւ Կիպ­րո­սում ու Նոր Հաճ­նում՝ տե
ղի հա­յոց թե­մե­րը ղե­կա­վա­րե­լու շրջա­նում: Թե­րեւս պա­տա­հա­կան չէ, որ 
ժա­մա­նա­կա­կից­նե­րը «Շի­նող» պատ­վա­նու­նը տվե­ցին Պետ­րոս Ա. Սա­րա
ճյա­նին: Իրա­դար­ձու­թյուն­նե­րին ակա­նա­տես Բյու­զանդ Եղիա­յա­նը գրում 
է. «Իր չորս տա­րի­նե­րու շրջա­նին կա­տա­րուե­ցան կա­թո­ղի­կո­սա­րա­նի հի­մէն 
մին­չեւ կա­տար բա­րե­զար­դու­մի գոր­ծե­րը՝ ըն­դար­ձակ կա­լուած­նե­րուն գնու­մը 
եւ իրա­րու ետեւէ կա­ռու­ցու­մը նոր վե­հա­րա­նին, նոր դպրե­վան­քին, Ս. Գրի­գոր 
Լու­սա­ւո­րիչ Մայր տա­ճա­րին, նա­հա­տա­կաց մա­տու­ռին, միա­ժա­մա­նակ նո­րո­
գու­թիւն­ներն ու պատ­շա­ճե­ցում­նե­րը նախ­կին շէն­քե­րուն ու վե­րա­սար­քա­ւո­րու­
մը տպա­րա­նի ու մա­տե­նա­դա­րա­նի, միշտ հայ ժո­ղո­վուր­դի ծա­նօթ եւ «ան­
ծա­նօթ» բա­րե­րար­նե­րէն եկող սրտա­բուխ նու­ի­րատ­ւու­թիւն­նե­րով...»58: Մի 
ան­գամ Պետ­րոս Ա. Սա­րա­ճյա­նը, պա­տաս­խա­նե­լով իր շի­նա­րա­րա­կան 
գոր­ծու­նեու­թյան վե­րա­բե­րյալ ակ­նարկ­նե­րին, նշում է. «Ինձ կը վե­րագ­րեն 
այս­քան շի­նու­թիւն­ներ: Ես չեմ, Ազ­գը կը շի­նէ: Շի­նե­լու գա­ղա­փարն ալ եր­բեմն 
ուրիշ­ներ թե­լադ­րե­ցին, ու ես գոր­ծադ­րել ուզե­ցի միայն...»59:
Պետ­րոս Ա. Սա­րա­ճյա­նի մահ­վամբ կար­ծես ավարտ­վեց Կի­լի­կիո կա

թո­ղի­կո­սու­թյան պատ­մու­թյան մի ժա­մա­նա­կաշր­ջան, որը հա­մա­պա
տաս­խա­նում է Կի­լի­կիո աթո­ռի 1921 թ. Սսից տա­րագր­վե­լու սկզբին եւ 
1930 թ. Ան­թի­լիա­սում հաս­տատ­վե­լու առա­ջին տաս­նա­մյա­կի ավար­տին: 
Սա մի շրջան էր, որի ըն­թաց­քում Կի­լի­կիո կա­թո­ղի­կո­սու­թյա­նը հա­ջող­վեց, 
անց­նե­լով բա­զում դժվա­րու­թյուն­նե­րի մի­ջով եւ հաղ­թա­հա­րե­լով բազ­մա
թիվ մար­տահ­րա­վեր­ներ, պահ­պա­նել գո­յու­թյունն ու իր կա­րեւոր տե­ղը 

55  «Ազդակ», Բէյրութ, 1 հոկտեմբերի, թ. 169, 1940:
56  «Արեւ», Կահիրէ, 1 հունիսի, թ. 6516, 1940, էջ 1:
57  «Հասկ», սեպտեմբեր—հոկտեմբեր, 1940, թ. 9, 10 էջ 117:
58  Բ. Եղ ի այեան , նշ. աշխ., էջ 491—492. նաեւ՝ «Հասկ», սեպտեմբեր—հոկտեմբեր, 1940, թ. 

9—10, էջ 120:
59  Անդ, էջ 518:

գրա­վել հայ­կա­կան սփյուռ­քի հո­գեւոր եւ ազ­գա­յին կյան­քում: Այս փու
լին հա­ջոր­դե­լու էին տա­րի­ներ, երբ ողջ աշ­խար­հը նետ­ված էր Երկ­րորդ 
աշ­խար­հա­մար­տի հոր­ձա­նու­տը: Նոր աշ­խար­հա­մար­տը, ան­խոս, իր ազ
դե­ցու­թյունն ունե­ցավ նաեւ հայ­կա­կան հա­մայնք­նե­րի վրա: Նշյալ ժա­մա
նա­կա­հատ­վա­ծում եւս Կի­լի­կիո կա­թո­ղի­կո­սու­թյու­նը փոր­ձում էր իր գոր
ծու­նեու­թյունն իրա­կա­նաց­նել՝ նկա­տի առ­նե­լով ստեղծ­ված աշ­խար­հա
քա­ղա­քա­կան իրո­ղու­թյուն­ներն ու այն նոր մար­տահ­րա­վեր­նե­րը, որոնք 
ծա­ռա­ցել էին հա­յու­թյան, մաս­նա­վո­րա­պես՝ Լի­բա­նա­նի եւ Սի­րիա­յի հա­յ
կա­կան հա­մայնք­նե­րի առ­ջեւ: Սա­կայն Պետ­րոս Ա. Սա­րա­ճյա­նի մահ­վա
նից հե­տո Ան­թի­լիա­սին հու­զող գե­րա­կա հար­ցը կրկին շա­րու­նա­կում էր 
մնալ ընտ­րու­թյու­նը նոր կա­թո­ղի­կո­սի, որի ան­ձից եւ գոր­ծու­նեու­թյու­նից 
հե­տա­գա­յում մե­ծա­պես կախ­ված կլի­ներ Կի­լի­կիո կա­թո­ղի­կո­սու­թյան ճա
կա­տա­գի­րը: Եւ պա­տա­հա­կան չէ, որ Պետ­րոս Ա. Սա­րա­ճյա­նի մահ­վա­նից 
հե­տո Ան­թի­լիա­սի հո­գեւո­րա­կան­նե­րի խնդրանքն Աստ­ծուց շա­րու­նա­կում 
էր մնալ նույ­նը՝ շնոր­հել «...ար­ժա­նա­ւոր գա­հա­կալ մը»:

Р Е ЗЮМЕ

После отъезда из Киликии в 1921 году несколько священнослужителей сы-
грали важную роль в восстановлении Католикосата Великого Дома Киликий-
ского. Среди них был архиепископ Петрос Сараджян.

После смерти сопредседателя Католикоса Бабкена епископское собрание 
Киликийского Католикосата, созванное в июле 1936 года, избрало архиеписко-
па Петрос Сараджяна главным викарием Католикоса. Последний продолжал 
руководить армянской епархией Кипра до 1940 года. Новый Католикос правит 
недолго – всего несколько месяцев.

В тот период руководство Католикосатом Киликии фактически находи-
лось в руках архиепископа Петроса Сараджяна. За эти четыре года последний 
приложил огромные усилия для восстановления Католикосата Киликии и ряда 
других вопросов. В те годы в Антилиасе было построено много новых зданий: 
собор матери Антилиаса, новые здания Дпреванка, памятник мученикам Гено-
цида армян и др.

После смерти архиепископа Петроса Сараджяна, похоже, завершился важ-
ный период в истории Католикосата Киликии, который начался с депортации 

в 1921 году до основания в Антилиасе и окончательной реорганизации Като-
ликосата. За этот период Католикосат сумел преодолеть множество проблем, 
сохранить свое существование, занять важное место в религиозной и нацио-
нальной жизни армянской диаспоры.

S U M M A R Y

After leaving Cilicia in 1921, some clergymen played an important role in the 
restoration of the Catholicosate of the Great House of Cilicia. Archbishop Petros Sa-
rajyan was one of them. 

After the death of the co-adjutor Catholicos Babken, the Episcopal Assembly 
of the Catholicosate of Cilicia convened in July 1936 elected Archbishop Petros 
Saraյyan as the Vicar General of the Catholicosate of Cilicia. The latter continued to 
lead the Armenian Diocese of Cyprus until 1940. The new Catholicos reigned for a 
very short time, only a few months.

In that period, the Catholicosate of Cilicia was actually led by Petros Sarajyan. 
During those four years, he made great efforts in restoring the Catholicosate of Cili-
cia and dealing with a number of issues. During those years, many new buildings 
were built in Antelias: the Cathedral of Antelias, the new buildings of the Seminary, 
the monument dedicated to the victims of the Armenian Genocide, etc.

After the death of Petros Sarajian, an important period in the history of the 
Catholicosate of Cilicia seems to be over, which began with the deportation of the 
Catholicosate of Cilicia in 1921 and ended with its establishment and final reorga-
nization in Antelias. This was an important period for the Catholicosate of Cilicia, 
during which the Catholicosate managed to survive, to overcome many challeng-
es and occupy its important place in the religious and national life of the Arme-
nian Diaspora.




